
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Пöрадок да условиеяс йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö" Коми Республикаса Правительстволöн 2007 во июль 4 лунся 133 №-а шуöмö вежсьöмъяс пыртöм йылысь

Коми Республикаса Правительство шуис: 
Пыртны "Пöрадок да условиеяс йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö" Коми Республикаса Правительстволöн 2007 во июль 4 лунся 133 №-а шуöмö татшöм вежсьöмъяс:

1. Шуöмлöн нимас ", сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö" кывъяс киритны.
2. 1 пунктын ", сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö," кывъяс киритны.

3. Шуöмöн вынсьöдöм (содтöд) Пöрадокын да условиеясын, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö:
1) содтöдлöн нимын ", сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö" кывъяс киритны;

2) 3 пунктын:

а) медводдза абзацö "Том семьяöс" кывъяс бöрын содтыны "(коді эз босьт ипотечнöй оланін кредит либö заёмъяс)" кывъяс;

б) 4 подпункт гижны тадзи:

"4) ипотечнöй оланін кредитъяс либö заёмъяс сетысь банкъяслöн да мукöд организациялöн решениеясысь (справкаясысь, уведомлениеясысь, мукöдторйысь) выпискаяс банкъясöн либö мукöд организацияöн, кодъяс сетöны ипотечнöй оланін кредитъяс либö заёмъяс (кор оз тырмы том семьялöн аслас сьöм, медым мынтыны оланінлысь рöштшöт (шöр) донсö сійö юкöнын, мый унджык сетан субсидияысь), тайö кредит кузя мынтысьны верман корöмъяслы том семьяяслöн лöсялöм йылысь.";
3) содтыны татшöм сюрöса 4 выль пункт:

"4. Медым лыддисны, мый том семьялöн (коді босьтіс ипотечнöй оланін кредитъяс либö заёмъяс) эм колана мында чöжöс, том семья сетö Министерствоö шыöдчöм татшöм документъяс пуктöмöн:
1) шыöдчысьлöн да йöзлöн, кодъясöс индöма сылöн семьяö пырысьясöн, паспорт копияяс, а сідзжö документ копияяс, кутшöмъяс эскöдöны шыöдчысьлысь да йöзлысь, кодъясöс индöма сылöн семьяö пырысьясöн, рöдвуж йитöдъяс (кага чужöм йылысь эскöдан гижöд, гöтрасьöм йылысь эскöдан гижöд да мукöд);
2) оланін ньöбöм либö ас олан керка стрöитöм вылö кырымалöм кредитнöй сёрнитчöмлöн (заём кузя сёрнитчöмлöн) кредитнöй организацияöн эскöдöм копия;

3) медшöр уджйöз коляс мында да ипотечнöй оланін кредит (заём) кузя прöчентъяс йылысь кредиторлöн (заём сетысьлöн) справка;
4) кредит (заём) сьöм вылö ньöбöм (стрöитöм) олан жыр вылö киын кутан эмбур право государственнöя регистрируйтöм йылысь эскöдан гижöд копия;

5) стрöитчан пöдряд кузя сёрнитчöмлöн копия либö мукöд документ копияяс, кутшöмъяс эскöдöны ас олан объект стрöитöм кузя рöскодсö (эштöдтöм ас олан керка стрöитöм дырйи);

6) документъяс, кутшöмъяс эскöдöны урчитöм пöрадок серти, мый том семьялы колö бурмöдны олан условиеяс лöсялана кредитнöй сёрнитчöм кырымавтöдз (заём кузя сёрнитчöм).";
4) 4 – 10 пунктъяс лöсялöмöн лыддьыны 5 – 11 пунктъясöн.

